
АННОТАЦИЯ 

В статье проанализированы различные подходы языковедов 

к истолкованию понятия критического мышления и его на-

выки в процессе обучения английской грамматики. Интер-

претация, анализ, оценка, заключение, объяснение и саморе-

гулирование являются навыками критического мышления, 

усвоенные путем грамматических заданий, проведённых на 

уроках грамматики. 

Ключевые слова: критическое мышление, интерпретация, 

анализ, оценка, заключение, объяснение, саморегулирование. 

 

Քննադատական մտածողությունը լայնորեն ճանաչված և ընդունված 

կրթական նպատակ է: Դրա սահմանումը վիճարկման առարկա է, սակայն 

միմյանց հետ մրցակցության մեջ գտնվող սահմանումները կարելի է հասկա-

նալ որպես նույն հիմնական հասկացության բազմազան պատկերացումներ, 

այն է՝ նպատակաուղղված մանրազնին մտածողություն: Հայեցակարգերը 

տարբերվում են նման մտածողության շրջանակի, նպատակի տեսակի, ման-

րազնին մտածողության չափանիշների և նորմերի, ինչպես նաև մտածողու-

թյան այն բաղադրիչների առնչությամբ, որոնց վրա վերջիններս կենտրոնա-

նում են: Քննադատական մտածողության ճանաչումը որպես կրթական նպա-

տակ առաջարկվել է հիմք ընդունելով ուսանողների ինքնորոշության հան-

դեպ հարգանքը, ինչպես նաև հիմնվելով ուսանողների հետագա հաջողու-

թյունների ու ժողովրդավարական քաղաքացիությանը նրանց նախապատ-

րաստելու վրա: 

Հոդվածի նպատակն է ուսումնասիրել քերականության բազմազան կող-

մերը, որտեղ հնարավոր է կիրառել քննադատական մտածողության մեթոդը: 

Հոդվածի թեման է քննադատական մտածողության հմտությունների կիրա-

ռումը քերականության դասավանդման գործընթացում։ Հոդվածի նորույթը 

պայմանավորված է քերականության տարաբնույթ բաժիններում քննադա-

տական մտածողության հմտությունների կիրառման վերլուծությամբ։ 

Այս արագ զարգացող աշխարհում նոր գաղափարներ ստեղծող մար-

դիկ ավելի նախընտրելի են, քան նրանք, որ չունեն տեղեկատվություն կլա-

նելու և խնդիրները լուծելու նպատակով նոր գաղափարներ ստեղծելու ու-

նակություն։ Սովորողներին ճիշտ մտածողության գործիքակազմով զինելու 

կարևորագույն անհրաժեշտություն կա: Հաշեմին, Նադերին, Շարիաթմադա-

րին, Նարաղին և Մեհրաբին, հաստատում են, որ այս նպատակին հասնելու 

համար կրթական համակարգը պատասխանատու է քննադատական մտա-

ծողությանը՝ որպես կրթական ողջ համակարգի առանցքային չափումներից 

մեկին ուշադրություն հատկացնելու համար [9]: 

Կրթության նպատակը նկարագրելու համար «քննադատական մտա-

ծողություն» եզրույթն առաջին անգամ կիրառել է ամերիկացի փիլիսոփա 

Ջ. Դյուին (1910), որը ավելի հաճախ այն անվանում էր «վերլուծական մտա-

ծողություն»: Նա այն սահմանեց որպես ցանկացած համոզմունքի կամ գիտե-

լիքի ենթադրյալ ձևի ակտիվ, համառ և մանրաքնին դիտարկում՝ հաշվի առ-

նելով դրան սատարող հիմքերը [3: 9]։ 

Հալանոնը (1995), նշում է, որ քննադատական մտածողության մեկ բո-

վանդակ սահմանում գոյություն չունի: Բրաունը և Քիլին (2007) եզրույթը սահ-

մանում են որպես մի շարք փոխկապակցված հարցերի գիտակցում, ճիշտ 

ժամանակին քննադատական հարցեր բարձրաձայնելու և դրանց պատա-

սխանելու կարողություն, ինչպես նաև քննադատական հարցերն ակտիվո-

րեն գործածելու ցանկություն: Նրանք գործընթացը բաժանեցին երկու կար-

գի՝ «թույլ» և «ուժեղ» զգայության քննադատական մտածողություն. առաջինը 

քննադատական մտածողության օգտագործումն է ներկայիս սեփական հա-

մոզմունքները պաշտպանելու համար, իսկ երկրորդը նույն հմտությունների 

օգտագործումն է բոլոր պնդումներն ու համոզմունքները, և հատկապես, սե-

փական դատողությունը գնահատելու համար» [2: 10]: 

Փոլի, Էլդերի և Բարթելի (1997) համաձայն՝ քննադատական մտածո-

ղությունը տեղեկությունը հայեցակարգելու, կիրառելու, վերլուծելու, համա-

դրելու և/կամ գնահատելու գործընթաց է, որը հավաքագրվել կամ առաջացել 

է ուսումնասիրությունից, փորձից, վերլուծությունից, դատողությունից կամ 

հաղորդակցությունից: Քանի որ քննադատական մտածողությունը ուսումա-

նական գործընթացի ներհատուկ մասը չէ, ուսուցման ընթացքում ակնհայտ 

է դառնում, որ քննադատական մտածողության նպատակն է այնպիսի միջա-

վայրի ապահովումը, որտեղ ուսանողները առաջնորդվում են իրենց սեփա-

կան գիտելիքները կառուցելու և իրենց ուսումնառության համար պատա-

սխանատու դառնալու համոզմունքով։ 

Էնիսը (1962) առաջարկել է քննադատական մտածողության 12 կողմե-

րը՝ որպես քննադատական մտածողության կարողության դասավանդման և 

գնահատման հետազոտության հիմք։ Ավելին, Էնդերսընը և Քրեթվոհլը (2001) 

փոփոխել են դասերի անվանակարգը գոյականներից բայերի, որոնք նշանա-

կում են գործողություն, և հմտությունները դասակարգվել են ստորադասա-

կան դասակարգմամբ՝ հիմք ընդունելով մարդու մտածողության բարդ գործ-

ընթացների հետևյալ հաջորդականությունը՝ հիշել, հասկանալ, կիրառել, 

վերլուծել, գնահատել և ստեղծել, որտեղ «ստեղծելը» դասակարգվել է որպես 

ամենաբարդ մտավոր հմտությունը և գտնվում է բուրգի վերևում, իսկ «հիշե-

լը»՝ ներքևում՝ որպես ամենահիմնականը: 

Պինեդան (2003) տեսնում է, որ «լեզվի դասավանդման և քննադատա-

կան մտածողության համադրումը կարող է հանգեցնել ավելի իմաստալից 

ուսումնառական փորձի» [11: 44]: Ավելին, քննադատական մտածողության 

մշակման վրա աշխատելը կարող է ավելի լավ ռազմավարություն դառնալ՝ 

լեզուն իմաստալից կերպով դասավանդելու համար: Ֆոքսը (1994) կիսելով 

այդ կարծիքը նշում է, որ քննադատական մտածողությունն ավելին է, քան 

պարզապես գրելու և մտածելու մի շարք գործքիներ։ Նա պնդում է, որ քննա-

դատական մտածողությունը ձայն է, դիրքորոշում, տեքստերի և ընտանիքի 

անդամների, ընկերների, ուսուցիչների, մեդիահարթակների և նույնիսկ սե-

փական երկրի պատմության և մարդու կողմից քննադատական մտածողու-

թյան ձեռքբերման հետ հարաբերություն: 

Ակնկալվում է, որ լեզվի ուսումնասիրության ընթացքում քննադատա-

կան մտածողությունը կբարելավի լեզվական, ինչպես նաև նյութի ներկա-

յացման հմտությունները: Հստակ և համակարգված մտածողությունն օգնում 

է բարելավել գաղափարների արտահայտման ձևը, ինչպես նաև բարեկար-

գում է ընկալողական կարողությունները: Ի լրումն անգլերենի ազատ իմա-

ցության՝ ամենաբարձր վարձատրվող աշխատատեղերի մեծ մասը պահան-

ջում է քննադատական մտածողության հմտություններ, օրինակ՝ արդյունա-

վետ գաղափարներ ստեղծելը: Ընթացիկ ուսումնասիրութան միջոցով փորձ 

է արվել ուսանողներին ներգրավել սոցիալական թեմաների քննարկմանը՝ 

գործածելով ճիշտ քերականություն ու բառապաշար, կիրառելով չորս լեզ-

վական հմտությունները (կարդալ, գրել, լսել և խոսել) քննադատական մտա-

ծողության գործընթացների գործադրման միջոցով։ 

Թեև քերականության ուսուցումը անտեսվել է, վատաբանվել և վի-

ճարկվել վերջին քառասուն տարիների ընթացքում, այնուամենայնիվ շատե-

րը, հիմնվելով սեփական ներըմբռնողության կամ հիմնավորումների վրա, 

կարծում են, որ քերականության ուսումնասիրությունը ուսանողներին տա-

լիս է կարևոր մտածողական և վերլուծական հմտություններ, ինչպես նաև 

մայր լեզվով կամ օտար լեզուներով գրելու և մտածելու բարձր գիտակցու-

թյուն։ Ավելին, վերջերս մեծ թափ առած շարժումը աջակցում է քերականու-

թյան ուսումնասիրությանը և ճանաչում է դրա արժեքը և՛ որպես ինքնին 

կարևոր մտավոր հմտություն, և՛ որպես կառուցվածքային բլոկ այլ գիտա-

կարգերի զարգացման համար։ 

Ֆեշընը (2004) բաժանել է Քննադատական մտածողության (ՔՄ) հիմ-

նական հմտությունները հետևյալ տեսակների. մեկնաբանություն, վերլուծու-

թյուն, գնահատում, եզրակացություն, բացատրություն և ինքնակարգավորում: 

Հմտություններից յուրաքանչյուրը քերականական իրազեկման և վերլուծու-

թյան կողմ է: Հարկ է նշել, որ քանի որ այս հմտությունները ներկայացված են 

մեր լեզվական գիտելիքներում, վերջինս մարդուն կենդանուց տարբերակե-

լու և մեր ողջ քննադատական մտածողության զարգացման հիմքն է: 

1. Խոսքի մասերի մեկնաբանություն 

Սրանք դասակարգվում են ըստ խոսքի մասերի, ինչը, բնականաբար, 

ավելի է պարզաբանում դրանց դերն ու նշանակությունը, իսկ իմաստն ավե-

լի է հստակեցվում բառը ավելի անմիջական ու գիտակցված հայացքով ու-

սումնասիրելիս, այլ ոչ թե պարզապես ներըմբռնողական և ինքնաբուխ ար-

ձագանքի միջոցով, ինչպես օրինակ առօրեական զրույցի ժամանակ: 

Հանձնարարվել էր (Ի՞նչ եմ անելու տասը տարի հետո) վերնագրով 

գրավոր տնային առաջադրանք, որի ժամանակ ուսանողները պետք է անա-

նուն կերպով ներկայացնեին իրենց երազանքը իրականացնելու ծրագիրը։ 

Այս հանձնարարությունը նպատակ ուներ օգտագործել ապառնի ժամանա-

կը ապագայի պլանավորման գործընթացում, հիմնավորել ընթացակարգերը 

և հստակ տեղեկատվություն տալ նպատակի մասին: Ուսանողներին բա-

ժանվեցին թղթեր, որպեսզի նրանք գնահատեն լեզուն, բառապաշարը, հիմ-

նավորումը և տեղեկատվությունը՝ տալով նպատակի մասին ուղղողի սեփա-

կան կարծիքը ուսանողի կողմից ներկայացրած ծրագրի մասին։ 

2. Նախադասության մասերի վերլուծություն 

Արտահայտությունները վերհանվում են գաղափարների ուսումնասի-

րության ընթացքում, այնուհետև դրանք որպես գործորդ ճանաչելու ժամա-

նակ, այն է՝ արտահայտություններ, որոնք միակցված են ավելի բարդ ար-

տահայտություններ ձևավորելու համար, և այնուհետև վերլուծելով այդ գոր-

ծորդները որպես նախադասության ենթակա, խնդիր և այլն: Այս փուլում նա-

խադասությունները նույնպես վերհանվում են։ Ի դեպ, նախադասության մա-

սերը, ինչպիսին օրինակ ենթական և խնդիրը, ֆորմալ լեզվաբանության մեջ 

նշվում են որպես բայի «գործորդներ»: 

3. Նախադասության տեսակների գնահատում 

Գործորդների գնահատման փուլում նախադասությունները նույնակա-

նացվում են որպես պատմողական, հրամայական, հարցական կամ բացա-

կանչական, ինչպես նաև պարզ, բաղադրյալ, բարդ և բաղադրյալ-բարդ: Տվյալ 

նախադասությունների միջև այս հարաբերությունները կարող են հետագա-

յում որոշվել կետադրական նշանների գործածման միջոցով: 

Դասընթացի քերականական տարրի համաձայն ընտրվել են մի քանի 

համր ֆիլմեր։ Դասախոսը ուսանողներին խնդրեց դիտել ֆիլմը և գրել նա-

խադասություններ՝ օգտագործելով դասի քերականական տարրը: Ուսանող-

ները նախադասությունները գրեցին գրատախտակին և նրանց խնդրեցին 

ուղղել սխալը: Դասախոսը նորից միացրեց ֆիլմը մարամասները հասկա-

նալու նպատակով: Ուսանողները նկարագրեցին տեսարանը՝ գրելով դրա 

մասին պատմություն: Դասախոսը երրորդ անգամ միացրեց ֆիլմը, որպեսզի 

խմբերը խորհեն և վերլուծեն հերոսների ենթադրությունների, հնարավոր 

արձագանքների և խնդրի ակնկալվող լուծումների շուրջ: 

Նրանք միասին աշխատեցին խնդիրը լուծելու ուղղությամբ, տեսարա-

նի համար մեկ այլ վերջաբան գրեցին, առաջարկեցին կամ պատկերացրին, 

թե ինչի մասին կարող էին մտածել կամ ինչ կարող էին զգալ հերոսները, 

դատեցին հերոսների վարքագծի մասին՝ հիմնավորելով նրանց մտածողու-

թյունը և պատճառաբանելով առաջարկները: Յուրաքանչյուր խումբ բանա-

խոսի կողմից ներկայացրեց իր պատմությունը, որից հետո բոլոր խմբերը 

սկսեցին քննարկում, մտքեր փոխանակեցին՝ միաժամանակ ուղղելով քերա-

կանական և բառապաշարի հետ առնչվող սխալներ: Դասախոսը աշխատում 

էր որպես մոդերատոր՝ տալով հրահանգներ, հետևելով ժամանակին, ան-

հրաժեշտության դեպքում առաջարկելով բառային ընտրություններ և օգնում 

էր ուսանողներին միայն իրեն դիմելու դեպքում։ 

Մեկ այլ օրինակ՝ ամերիկահայ կանայք, որոնք խոսում են միայն անգ-

լերեն, հրավիրվել էին ուսանողների հետ հանդիպման։ Նրանցից մեկը բարե-

գործական կազմակերպության անդամ էր, երկրորդը՝ դերասանուհի, իսկ 

երրորդը՝ կանանց իրավունքների պաշտպան։ Ուսանողները բաժանվեցին 

երեք խմբի, որից յուրաքանչյուր անդամի հանձնարարվեց հյուրերից մեկի 

համար հարցեր պատրաստել և հաջորդ հանդիպմանը հանդես գալ սեփա-

կան վերլուծություններով և դատողություններով: Առաջադրանքը սկվեց կա-

նանցից մեկի ինքնաներկայացմամբ՝ տեղեկություններ տալով իր կրթու-

թյան, կարիերայի և սոցիալական գործունեության մասին։ Այս գործունեու-

թյունը նպատակաուղղված էր քերականական հարցադրումների օգտագործ-

ման ընդլայնմանը և մեր քննադատական մտածողության հմտությունների 

հղկմանը: 

Այս առաջադրանքը համարվում էր ամենաբովանդակը, քանի որ նե-

րառում էր քննադատական մտածողության բոլոր հմտությունները՝ ի լրումն 

անգլերենի իմացության և ուսանողների՝ իրական կյանքում իմաստալից լե-

զու օգտագործելու կարողության: Ուսանողները առաջարկեցին մի քանի թե-

մա և ընտրեցին մեկը, որը քննարկվելու է բանավեճում։ Վերջինս վերաբե-

րում էր Լեռնային Ղարաբաղի պատերազմին և դրա հանգուցալուծման ազ-

դեցությանը աշխարհում խաղաղության պահպանման գործում։ Ուսանող-

ները բաժանվեցին երկու խմբի, որոնք երկու շաբաթ աշխատեցին նախա-

պատրաստվելով բանավեճին: 

Դասախոսը դիտարկեց երկու խմբերի աշխատանքը՝ անհրաժեշտու-

թյան դեպքում նրանց ուղղորդելով և պատասխանելով հարցերին։ Նրանք ի-

րենց մեղադրական և պաշտպանական ելույթները պատրաստել էին հիմ-

նվելով տարբեր աղբյուրներից ստացած տեղեկության վրա։ Բանավեճը տե-

վեց 40 րոպե։ Խմբերին միավորները տրվել են ըստ գնահատման չափորոշչի։ 

Պրոֆեսորադասախոսական կազմից երկու անդամ՝ որպես գնահատող հանձ-

նաժողով մասնակցեցին բանավեճին։ Նրանց տրվեց գրառման քարտ, որ-

պեսզի հիմնվելով «Քննադատական մտածողության արժեքի չափորոշչի» 

վրա՝ նրանք գնահատեն ուսանողների ելույթները։  

4. Եզրակացության վերլուծություններ 

Ապացույցների թեստերը պահանջելու համար, օրինակ՝ ներգործա-

կան կառույցները կրավորական կառույցներով, հարցականները հաստա-

տական կառույցներով և վերջիններս հարցական կառույցներով փոխակեր-

պումները, կարող են կիրառվել հնարավոր շփոթությունները կամ խնդիրնե-

րը վերհանելու և նախադասության՝ հավուր պատշաճի վերլուծությունը ստու-

գելու նպատակով։ Այս փուլում կարելի է նաև կատարել փոխակերպումեր և 

անել եզրակացություններ: 

5. Բացատրություն (Դեդուկտիվ վերլուծություններ) 

Այստեղ բացատրությունը ենթադրում է հարցերի, համապատասխան 

հայտարարությունների պատասխանները և որոշումների կայացում, որոնք 

վերաբերում են հրամանների կատարմանը։ Արդյոք այս հարցերն ունեն պա-

տասխաններ թե ոչ, նույնպես կարող է քննարկվել այս փուլում։ 

6. Ինքնակարգավորում 

Ինքնակարգավորումը վերջապես թույլ է տալիս խոսողին/լսողին ար-

ձագանքել, վերաձևակերպել/հետաձգել ելույթը, իր հերթին խոսել, հերթը փո-

խանցել և խնդրել մեկ ուրիշին խոսել: 

Ծանոթանալով քննադատական մտածողության հիմնական կառուց-

վածքին՝ ուսանողները բնական կերպով կբարելավվեն իրենց հմտություննե-

րը։ Նրանք գուցե չգիտակցեն այդ դրական փոփոխությունը, և սկզբնական 

փուլում կարող է որոշակի շփոթություն առաջանալ, քանի որ ուսանողները 

սխալ են կիրառում քննադատական մտածողությունը կամ կորչում են այս 

կազմակերպչական կառուցվածքում, բայց երկարաժամկետ հեռանկարում 

ուսուցումը կտա պտուղներ։ Նրանք ավելի շատ տեղյակ կլինեն հիմնական 

կարգերի, դրանց ենթակարգերի և իրերի համատեղելիության մասին: Սա 

կարող է միայն բարելավել նրանց ընթերցողական, գրավոր, բանավոր և ու-

սումնական բոլոր հմտությունները: 

Հետազոտության արդյունքները ցույց են տվել, որ քննադատական 

մտածողությունը դասագործընթացում կարող է օգնել ուսանողներին սովո-

րել հետևյալը` իրական կյանքի իրավիճակներում օտար լեզվի կառույցների 

քերականորեն ճիշտ գործածումը և միաժամանակ քննադատական մտածո-

ղության հմտություններ: 

Այս ուսումնասիրության արդյունքները ցույց տվեցին, որ դասագործ-

ընթացում քննադատական մտածողության կիրառումը կարող է արդյունա-

վետ լինել ինչպես քերականության, այնպես էլ քննադատական մտածողու-

թյան հմտությունների դասավանդման համար: Անգլերենի գործածումը իրա-

կան կյանքում նպաստում է լեզվական գիտելիքի հարստացմանը, և նման 

իրավիճակների ճիշտ վերլուծությունը հնարավորություն ընձեռի ուսանող-

ներին զարգացնել մտածողությունը, այսպիսով՝ ուսանողները կունենան ա-

վելի բարձր մտավոր հմտություններ: Այս գործընթացում ուսանողների կա-

մավոր ներգրավումը արտացոլում էր նրանց սովորելու պատրաստակամու-

թյունը, ինչպես նաև անգլերենի՝ որպես օտար լեզվի ուսուցանման և ուսում-

նառության գործընթացի անցկացման տարբեր մեթոդներում ուսանողների 

ներգրավման կարողությունը: 

ԱՄՓՈՓՈՒՄ 

Հոդվածում վերլուծված է լեզվաբանների տարբեր մոտե-

ցումները քննադատական մտածողության հասկացու-

թյան վերաբերյալ և վերջինիս հմտությունները՝ անգլե-

րեն լեզվի քերականության դասվանդման տեսանկյու-

նից։ Քննադատական մտածողության հմտություններն 

են՝ մեկնաբանությունը, վերլուծությունը, գնահատումը, 

եզրակացությունը, բացատրությունը, ինքնակարգավո-

րումը, որոնք նպաստում են ճիշտ արտահայտել մտքերը, 

օգտագործելով անգլերենի քերականությունը: 

Բանալի բառեր՝ քննադատական մտածողություն, մեկ-

նաբանություն, վերլուծություն, գնահատում, եզրակա-

ցություն, ինքնակարգավորում: 

ABSTRACT 

The article analyses the linguists’ various approaches of the in-

terpretation of critical thinking and its skills in English gram-

mar classes. The article also observes critical thinking skills 

such as interpretation, analysis, evaluation, inference, explana-

tion and self-regulation, which were implemented in English 

grammar classes through role-playing, writing reports, and de-

bates. 

